
INISIATIF BIBD BAGI PENYEDIAAN DIGITAL PLATFORM  

‘COMMUNITY FOR BRUNEI’ 

 

Tarikh: 12hb. Ogos 2021 

 

1. Sebagai usaha berterusan untuk membendung penularan 

COVID-19 ini, BIBD telahpun berhasrat untuk mengaktifkan 

semula inisiatif ‘Community for Brunei’ . Inisiatif ini merupakan 

salah satu daripada program tanggungjawab sosial korporat atau 

Corporate Social Responsibility (CSR), BIBD, disamping CSR lain 

iaitu BIBD ALAF; BIBD SEED; BIBD Catalyst; dan BIBD Connects. 

Objektif ‘Community for Brunei’  kali ini adalah untuk 

menyediakan digital platform bagi: 

 

2.1 Mengumpulkan sumbangan bagi badan-badan 

bukan Kerajaan ataupun NGO melalui digital 

platform  ‘Community for Brunei’ dalam usaha bagi 

mendukung pasukan perubatan barisan hadapan 

(frontliners) khususnya yang bertempat di National 

Isolation Centre (NIC) di Daerah Tutong dan juga 

beberapa pusat cawangan vaksinasi di seluruh 

Negara dengan memberikan bekalan yang 

diperlukan seperti scrubs, makanan dan keperluan 

harian. Orang ramai yang mengunjungi digital 

platform ini juga akan dapat melihat mana-mana 

NGO yang sedang mengumpulkan dana sumbangan, 

di mana dana sumbangan ini akan disalurkan dan 

jumlah yang diperlukan bagi NGO untuk mencapai 

matlamat sumbangan mereka; 

 

2.2  Memudahkan orang ramai untuk mendaftar sebagai 

sukarelawan untuk turut serta berganding bahu 

menyumbang bakti dengan mengikuti mana-mana 

NGO seperti Sukarelawan Belia COVID 19 dan Brunei 

Red Crescent Society, pada mana di antara inisiatif-

inisiatif NGO ini adalah seperti pembahagian 

makanan dan sungkup muka kepada golongan yang 

kurang bernasib baik dan juga kepada pihak-pihak 

yang berkepentingan; 

2.3 Mendukung usaha Kementerian Kesihatan melalui 

kempen vaksinasi #keepbruneicovidsafe dengan 

meningkatkan kesedaran dan menggalakkan orang 

ramai untuk menerima suntikan vaksin; dan 

 

2.4  Membantu PMKS yang berhasrat untuk menjadi 

vendor di dalam virtual marketplace dan 

meneruskan perniagaan mereka secara virtual demi 

keselamatan pekerja dan pelanggan serta 

kelangsungan perniagaan mereka. 

 

 

Sekian, Terima Kasih. 

 


